
 Bilera honetan LURDES ALEGRIA LASA, kontuhartzaileak, parte hartzen du. 
Baita ere Aitziber Yurrebaso andreak, bat-bateko itzultzaile lanetan. 
 

 Alkate jaunak (EAJ): “Agian harrigarria iruditu liteke bakarrik puntu batekin gehi 

ebazpenen zerrendekin, Udalbatza Osoa egitea, baina iruditzen zaigu garrantzitsua 

dela diru laguntza mota hauek urtearen hasieran onartzea. 

 1.- AURREKO AKTA. 2016ko abenduaren 22ko akta onartzeko proposamena. 

 2016ko abenduaren 22ko aktaren berri eman ondoren, aho batez onartu da 

berarekiko zer esanik ez dagoelako. 

 2.- LAGUNTZA EKONOMIKOAK EMATEKO OINARRIAK: 

 a.- Bekak Beasaingo gazte laguntzaileentzat. 

 Alkatea jaunak (EAJ): “Gutxienez ere gazteek hilabeteko epea egin behar dute. 

Aurrekontua 12.463,55 €koa da eta gazte bakoitzak 3.000,00 € diru laguntza jaso ahal 

izango du. Oinarrietan akats txiki pare bat daude: 8. puntuan gizarte ongizateko 

batzordeak esaten duen tokian, gizarte ongizateko delegazioak esan beharko luke eta 

9. sei hilabeteko epean Ebazpena eman behar dela jartzen duen tokian, 2 hilabete jarri 

beharko luke.  

 b.- Haurren denboraldirako harrera.  

 Garatze bidean dauden edo ezbeharren bat jasan duten herrialdeetatik datozen 

haurrak jasotzeko Beasaingo familietan emango den diru-laguntzaren araudia. 

Horretarako 10.906,00 €ko partida dago eta haur bakoitzeko 1.500,00 €ko diru 

laguntza onartuko da gehienez. Araudi honetan ere esan akats berdina dagoela 7. 

puntuan, hau da gizarte ongizate batzordeak esaten duen tokian, delegazioak jarri 

behar du eta 8. puntuan Ebazpena 6 hilabeteko epean eman ordez bi hilabeteko epean 

eman beharko du. 

 c.- Ekintza gizatiarrentzako larrialdietarako laguntzak. 

 Xedea, larrialdi kasuetan daudenentzat ekintza gizatiarrak egiteko diru laguntza 

ematea dela era aurrekontua 23.375,00 €koa da. Hemen ere, 7. artikuluan esaten du 6 

hilabeteko epean emango dela ebazpena, baina 2 hilabeteko epean eman behar du 

eta diru laguntzak egiaztatzeko aurkeztu behar duten txostenetan, hau da, 9. 

Artikuluan, kendu egin behar da transferentzian derrigorrez “Beasaingo Udala” jarri 

behar dela.  

 Hau da bozkatzea proposatzen dena, baina xehetasun gehiago Maluk eman 

dezake. 

 Malu Valles andreak (EAJ): “Lo que se somete a la aprobación del Pleno es un 

tema que se trató en comisión. Siempre se ha aprobado de manera unánime y creo 

que es importante que en tema de cooperación todos estemos de acuerdo. Los tres 

proyectos que se someten a votación son las ayudas de emergencia, las becas para 

jóvenes cooperantes y las ayudadas para menores que provienen de zonas de riesgo 

o en las que se haya producido una catástrofe. En las ayudas de emergencia la 

cantidad que se presupuesta es de 23.375,00 €. Son ayudas que se pueden pedir 

desde la publicación de las ayudas hasta octubre. Se trata de ayudas para una 

situación de emergencia concreta derivada de una catástrofe natural o de un conflicto 

armado. Las entidades que soliciten este tipo de ayudas deben tener obligatoriamente 

una sede en la CAPV. La cantidad destinada al personal expatriado que es el personal 

de la ONG que realiza un trabajo en el lugar donde se haya producido la emergencia, 

es de un 10% y la cantidad destinada a gastos indirectos, tales como los de 

administración, etc., sólo pueden ser de un 7%. Los criterios de adjudicación son el 

número de afectados y que el proyecto esté destinado a situaciones de primera 

necesidad, ya sea agua, ropa o comida.  

 Otro proyecto es el de los jóvenes cooperantes. El presupuesto es de 

12.463,55 € y para que cada uno de los jóvenes cooperantes hay un máximo que es 

de 3.000,00 €. El objeto de las bases no es sólo el trabajo que realizan allí, sino el que 

pueden realizar a la vuelta. Creemos que es más importante lo que traen que lo que 

llevan, ya que el objeto de las becas es sensibilizar a los jóvenes de Beasain en 

acciones de cooperación. Estos jóvenes cooperantes contactan con una ONG que 

como en el caso anterior, deben tener obligatoriamente una sede en la CAPV, y un 

proyecto que la ONG esté materializando en un país en vías de desarrollo. Una vez 

que los jóvenes vuelven a Beasain se comprometen a explicar el trabajo que han 

realizado en una jornada de puertas abiertas y que suele ser muy interesante. La 

cantidad que se les paga subvenciona el viaje, tasas, seguro de accidentes y 

enfermedad y gastos de alojamiento y mantenimiento. A diferencia del resto de 

programas de cooperación existe la posibilidad de hacer pagos anticipados. 

 En el programa de acogida de menores procedentes de países en vías de 

desarrollo, la ayuda la solicita la ONG a través de la que vienen a Beasain. También 

en este caso la ONG tiene que tener sede en la CAPV y los gastos que están 

cubiertos son: viaje, ropa, gastos médicos (gafas, dentistas…). La cantidad 

presupuestada es de 10.906,00 € y a cada menor va destinado un importe no superior 

a 1.500,00 €.  

 Hitz egiteko txanda eman ondoren, bozketa egin da eta aho batez onartu da.  

 Horren ondorioz, oinarri hauek onartu dira:  

 “BEASAINGO GAZTE LAGUNTZAILEENTZAT BEKAK - 2017 

1.- Xedea 

 Oinarri hauen xedea, Beasaingo gazteak beharrik handiena duten herrialdeetan 

garapeneko lankidetza-ekintzetarako sentiberatzea eta gazteen artean herrialdeen eta 

kulturen elkartasun-baloreak sustatzea da. Horretarako, aukeratutako pertsona 

gazteek, herrialde horietan zuzenean parte hartzen dute garapeneko 

lankidetza-ekintzetan EAEko GGKE baten bidez gutxienez ere  hilabete bateko 

denboraldia eginez eta horrek bide ematen die egoera tokian ezagutzeko. 

2.- Aurrekontua 

 20.481.230.20.01 kontusail espezifikoan jasotzen den Gazte laguntzaileentzat 

beka programarentzako diru-laguntzen zenbatekoa 12.463,55 eurokoa da. 

3.- Diru-laguntza ematen zaien gastuak. 

 Beasaingo Udalak, jarduera burutu behar den tokian Gobernuz Kanpoko 

Erakundeekin harremanetan jartzeko egin behar duten bidaiaren joan-etorri gastuak 

ordaindu ahal izango ditu, herrialde hartara joateko behar den bisatua eta sartzeko 

edota irteteko zergak barne eta baita hautatutako parte-hartzaileetako bakoitzaren 

gaixotasun eta istripuetarako asegurua, ostatu-gastuak eta mantenuarenak ere. 

 Gehienera 3.000 €-ko diru-laguntza onartuko da pertsonako. 
 
4.- Eskatzaileak. 
 
 Programa honetan parte hartzeko, gazteek, eskaera egin aurretik gutxienez ere 

18 urte beteak izan behar dituzte, gutxienez ere urte bete lehenagotik Beasainen 

erroldatuta egon behar dute eta ezein GGKErekin ere lan-harremanik ez dute izan 

behar. 

5.- Hautaketarako irizpideak. 

 Hautagaiak aukeratzeko orduan hurrengo arloak hartuko dira kontuan: 

a) Jarduera burutu behar den herrialdeko hizkuntza ezagutzea. 
b) Kasu bakoitzean egokienak diren eskola-agiriak (tituluak) edo 

lanbide-prestakuntza izatea, edota behar diren espezialitateak ikasten ari 
direla ziurtatzea. 

c) Lan-egitasmoa. 
d) Garapenerako lankidetzarekin zerikusia duten eskarmentuak eta 

ezagutzak izatea. 
e) Gobernuz Kanpoko Erakunderen bateko partaide izatea. 
f) Gazte-elkarte bateko zein gizarte-helburuak dituzten beste erakunderen 

bateko kide izatea. 
g) Euskararen ezagutza. 
h) Aurreko urteetan programa honetan parte hartu ez duten gazteek izango 

dute lehentasuna. 
 
6.-Eskaerak. Agiriak. 

Aurkeztu beharreko agiriak: 

 Eskaerari dagokion inprimaki ofiziala, behar bezala beteta eta sinatuta. 

 NAren fotokopia. 

 Curriculum Vitae-a: Laneko bizitzaren txostena (Gizarte Segurantzak 
emana), agertu nahi diren merituak ziurtatzeko agiriak (agiri bidez ziurtatzen 
diren merituak bakarrik hartuko dira kontuan). 

 Tokiko erakunderen baten abala (ekintza burutu behar den herrialdekoa) 
delako GGKE hori han burutzen ari den ekintzetan pertsona horrek parte 
har dezakeela adierazten duena eta lan-egitasmoa edo lagunduko duen 
ekintzen profila. 

 Lan-egitasmoa: Txostenak, 1990. Urtean Beasaingo Udalak onartutako 
Euskararen Udal Ordenantzaren 15. Artikuluari jarraiki, euskaraz idatzita 
egon beharko du. 

 Jarduera burutzeko aurreikusitako gastuen aurrekontu zehatza: 
 

-Bidaiaren gastua: (hegazkina+bisatua+zergak) 

-Aseguru-polizaren gastuak 

-Beste gastu batzuk: osasun-, ostatu- eta mantenu-gastuak eta 

sentiberatze-jarduera antolatzeko gastuak (argazkiak…) 

7.-Eskaerak aurkezteko epea. 

 Oinarri hauetan aurreikusitako diru-laguntzak eskuratzeko eskaerak, maiatzaren 

31a arte aurkeztu ahal izango dira. 

 Eskaerak, Beasaingo Udaleko Gizarte Ongizate Sailari egingo zaizkio eta 

Udaletxeko Harrera-, Informazio- eta Erregistro-bulegoan aurkeztu beharko dira 8:30etik 

13:30era bitartean, Herri Administrazioen eta Administrazioko Jardunbide Orokorrari 

buruzko 2015eko urriaren 1eko 39/2015 Legeak 16.4 artikuluan aurreikusitako 

moduetako edozeinetan. 

 Udalak egiaztatuko balu, eskatzaileak aurkeztutako agiriak proiektuan 

azaldutakoak baino gutxiago direla edo osatu gabeak direla, 10 egun naturaleko epea 

emango dio falta direnak aurkezteko edo osatu gabeak osatzeko. Epe hori amaitzen 

denean huts horiek zuzendu ez badira, eskaera artxibatu egingo da beste izapiderik egin 

gabe. 

 Epez kanpo aurkeztutako eskaerak eta haiekin batera jasotzen diren 
agiriak, zuzenean artxibatu egingo dira. 

8.-Proposamenak egin eta ebatzi. 

 Eskatutako agiriak aurkeztu ondoren Gizarte Ongizateko batzordeak txosten bat 

egingo du jasotako eskaerei buruzko iritziekin eta Alkatetzari aurkeztuko dio hark ebatz 

dezan. 

 Beharrezkoa ikusi ez gero, Batzordeak elkarrizketa bat egin diezaieke eskatzaileei 

aurkeztutako agiriez informazio gehiago biltzeko. 

9.-Pertsona eskatzaileei jakinarazteko epea. 

 Alkatetzak emandako ebazpena behar bezala jakinaraziko zaie diru-laguntza 

eskatu duten pertsona guztiei, beranduenera ere eskaerak aurkezteko epea amaitu eta 2 

hilabeteko epean.  

10.-Diru-laguntza jaso ahal izateko bete beharko diren baldintzak. 

Ebazpenean bertan jakinaraziko zaie onuradunei diru-laguntza jaso ahal izateko baldintza 

hauek bete beharko dituztela: 

a) Esleitutako jarduerak eskatzen duen bizimodura moldatzea. 

b) Jarduera egin behar den Herrialdean, ekintza bukatu arte irautea, gutxienez 

hilabete bat. 

c) Proposatutako denboraldirako istripu eta gaixotasunen aseguru-poliza bat 

kontratatzea. 

 d) Osasunari dagokionez emandako aholku guztiak betetzea. 

e) Eskarmentu-aldia bukatu ondoren, bertan egindako lanaren memoria, irudiz 

osatua aurkeztea eskatzen da, eta baita ere Beasaingo Udalak  

sentiberatze-jardueraren bat antolatu ezkero, 2017ko deialdian aurkeztutako  

beste gazte laguntzaileekin batera parte-hartzea. Memoria gutxienez ere 

euskaraz idatzita egon beharko du. 

f) Helburu berdinerako beste laguntzarik jaso ez izana ziurtatzea edo  bereziki zer 

laguntza jaso diren adieraztea. 

11.-Ordaintzeko modua. 

 Ordainketa, gastuen faktura edo agiri originalak aurkeztutakoan egingo da. Agiri 

hauek diru-laguntza onartu den urteko azaroaren 30a baino lehen aurkeztu beharko dira.  

 Hegazkina, bisatua eta aseguru-polizaren gastuak, bidaia egin aurretik ordaindu 

ahal izango dira, baina beste gastu guztiak, aurreko artikuluan ezartzen diren baldintzak 

bete ondoren ordainduko dira. 

12.-Betebeharrak ez betetzea. 

 Oinarri hauetan aurreikusitako betebeharretakoren bat ez betetzeak erabakia 

berrikustea ekarriko du eta, hala behar izanez gero, emandako diru-laguntza 

deuseztatzea, gutxitzea edo itzularaztea.” 

“GARATZE BIDEAN DAUDEN EDO ZORITXARREN BAT JASAN DUTEN 

HERRIALDEETATIK DATOZEN HAURREN DENBORALDIRAKO HARRERA 

PROGRAMA 2017 

1.-Xedea. 



   

7 

 

 Oinarri hauen xedea, garatze bidean dauden edo ezbeharren bat jasan duten 

herrialdeetatik datozen haurrak Beasaingo familietan harreran hartzeko diru-laguntzak 

arautzea. 

2.- Aurrekontua 

 20.481.230.20.01 kontusail espezifikoan jasotzen den garatze bidean dauden 

edo ezbeharren bat jasan duten herrialdeetatik datozen haurren denboraldirako harrera 

programarentzako diru-laguntzen zenbatekoa 10.906,78 eurokoa da. 

3.- Diru-laguntza jaso dezaketen gastuak. 

 Beasaingo Udalak honako gastuak ordaindu ahal izango ditu:  

 

 

- Bidaiak, arropa, oinetakoak, farmazia gastuak, betaurrekoak, dentista gastuak e.a. 
 

Gehienera 1.500€ko diru-laguntza onartuko da haur bakoitzeko. 

4.- Eskatzaileak. 

Oinarri hauetan ezarritako diru-laguntzak eskatzeko aukera, nortasun juridikoa 

izan eta irabazi asmorik ez duten eta deialdi honen xedearekin bat etorrita jarduerak 

egiten dituzten irabazi asmorik gabeko gobernuz kanpoko nortasun juridikodun edozein 

antolakuntzak edo erakundek izan dezake bere egoitza nagusia edo ordezkaritza 

iraunkorra EAEn baldin badu.  

 Kontu hauetarako GGKEren ordezkaritza iraunkorra EAEan dagoela ulertuko 

da, erakundearen egitura esanguratsuak bertan dituela agiri bidez egiaztatuta. Horrela 

bada, ordezkaritza iraunkorrak hartuko du eskaera aurkezteko zuzeneko erantzukizuna 

eta diru-laguntza ematen bazaio, bera arduratuko da hitzarmena sinatzeaz. Halaber, 

kontabilitatea eraman, dokumentuak izapidetu eta proiektua kudeatu ere, berak egin 

behar ditu bere EAEko bulegoetan. 

 Deialdi honetara biltzeko espresuki baztertuta gelditzen dira Estatuaren, 

Autonomi Administrazioen, Foru Aldundien eta banketxeen mendeko erakundeak nahiz 

zerbitzuak. 

Aurkezten diren erakundeek ezingo dute diru-laguntzarik jaso baldin eta 

Beasaingo Udalarekin egunera ez badaude (zor-ekonomikoak, beste deialdietan 

onartutako dirulaguntzen justifikazio falta…). 

5.- Eskaerak. Agiriak. 

 Eskaerak Udaletxean aurkeztu behar dira, honako agiri hauekin batera: 

 - Eskaerari dagokion inprimaki ofiziala, erakunde sinatzailearen ordezkari izateko 

legezko gaitasuna duen pertsonak sinatua. 

 - Laguntzea eskatzen den proiektu edo egitarauaren txosten zehatza. Txostenak, 

1990. urtean Beasaingo Udalak onartutako Euskararen Udal Ordenantzaren 15. 

artikuluari jarraiki, euskaraz idatzita egon beharko du eta proiektua edo programa bera 

burutzeko aurreikusitako diru-sarreren eta gastuen aurrekontua lagun izan beharko du 

egikaritze-egutegiarekin batera.  

 Eskatzen eta onartzen den diru laguntzatik zeharkako gastuentzat, gehienera 

%7a bideratu ahal izango da.  

 - Erakunde eskatzailearen estatutuak. Estatutuak, diru-laguntza lehenengo aldiz 

eskatzen duten erakundeek eta estatutuetan aldaketaren bat egin duten erakundeek 

bakarrik aurkeztu beharko dituzte. 

 - Sinatzailea erakunde eskatzailearen ordezkari dela egiaztatzen duen agiria. 

 

 - Eskatzailea, diru-laguntzaren onuradun-izaera lortzeko azaroaren 17ko 38/2003 

legeko 13. artikuluak adierazitako debekuetan sartuta ez egotearen erantzukizunezko 

aitorpena. 

 Zergen eta Gizarte Segurantzako kuoten ordainketetan egunera egotearen 

ziurtagiriak.   

6.- Eskaerak aurkezteko epea. 

 Oinarri hauetan aurreikusitako diru-laguntzak eskuratzeko eskaerak, maiatzaren 

31a arte aurkeztu daitezke. 

 Eskaerak, Beasaingo Udaleko Gizarte Ongizate Sailari egingo zaizkio eta 

Udaletxeko Harrera-, Informazio- eta Erregistro-bulegoan aurkeztu beharko dira 8:30etik 

13:30era bitartean edota Herri Administrazioen eta Administrazio Jardunbide Orokorrari 

buruzko 2015eko urriaren 1eko 39/2015 Legeak 16.4 artikuluan aurreikusitako moduetan. 

 Udalak ikusiko balu, eskatzaileak aurkeztutako agiriak proiektuan azaldutakoak 

baino gutxiago direla edo osatu gabeak direla, 10 egun naturaleko epea emango dio falta 

direnak aurkezteko edo osatu gabeak osatzeko. Epe hori amaitzen denean huts horiek 

zuzendu ez badira, eskaera artxibatu egingo da beste izapiderik egin gabe. 

 Epez kanpo aurkeztutako eskaerak eta berekin batera jasotzen diren 
agiriak ere, zuzenean artxibatu egingo dira. 

7.- Proposamenak egin eta ebaztea. 

 Eskatutako agiriak aurkeztu ondoren Gizarte Ongizate batzordeak txosten bat 

egingo du jasotako eskaerei buruz eta proposamena egingo dio Alkatetzari gaia ebatz 

dezan. 

8.- Erakunde eskatzaileari jakinarazteko epea. 

 Alkatetzak emandako ebazpena behar bezala jakinaraziko zaio diru-laguntza 

eskatu duen erakunde orori, gehienera ere eskaerak aurkezteko epea amaitu eta 2 

hilabeteko epean. 

9.- Ordaintzeko modua. 

Diru-laguntzaren % 100a, beranduenera ere, ebazpena emandako datatik zenbatutako 2 

hilabeteko epean ordainduko da. 

10.- Diru-laguntza zuritzea. 

 Erakunde onuradunek ondoren aipatuko diren agiriak aurkeztu beharko dizkiote 

Udalari: 

 1. Burututako programari edo jarduerari buruzko memoria xehea euskaraz, 

gastuen zerrenda xehatua dagozkion faktura edo agiri originalak sartuta,  zeharkako 

gastuenak barne (Beasaingo Udalak zigilatu ditzan).  

 2. Lortutako diru-laguntza, laguntza, diru-sarrera edo baliabideek finantzatzekoak 

ziren jardueren kostuak gainditzen ez dituzten erantzukizunezko aitorpena.  

 

 3. Helburu berdinerako beste laguntzarik jaso ez izanaren ziurtagiria edo  

bestela adierazi bereziki zer laguntza jaso diren. 

11.- Egiaztatzeko epea. 

 Aurreko artikuluan eskatutako agiriak, beranduenera ere, laguntza jasotako urtea 

amaitu baino lehen aurkeztu beharko dira.  

12.- Betebeharrak ez betetzea. 

 Oinarri hauetan aurreikusitako betebeharretakoren bat ez betetzeak erabakia 

berrikustea ekarriko du eta, kasua bada, emandako diru-laguntza deuseztatzea, gutxitzea 

edo itzularaztea.” 

 “EKINTZA GIZATIARRENTZAKO LARRIALDIETARAKO LAGUNTZAK 2017 

1.- Xedea 

 Oinarri hauen xedea larrialdi kasuetan daudenentzako  ekintza gizatiarrak egiteko 

laguntza ematea da baldin eta hondamendi naturalek, gatazka armatuek edo antzeko 

gertaeraren batek eragindako larrialdian edo hondamendian dauden pertsona eta 

erkidegoentzako badira. Ekintzak beharrean daudenek dituzten beharren arabera 

gauzatuko dira eta alde batera utziko dira irizpide politikoak, interes ekonomikoak edo 

arraza, etnia, nazionalitate, erlijio, sexu, adin edo pentsamolde politikoa dela eta egin 

litezkeen baztertze ezkor guztiak. 

2.- Eskatzaileak. 

Oinarri hauetan ezarritako diru-laguntzak eskatzeko aukera, nortasun juridikoa 

izan eta irabazi asmorik ez duten irabazi asmorik gabeko gobernuz kanpoko nortasun 

juridikodun edozein antolakuntzak edo erakundek izan dezake, hala nola 

Garapenerako Gobernuz Kanpoko Erakundeek (GGKE) edo erlijio-kongregazioek 

deialdi honen xedearekin bat etorrita jarduerak egiten badituzte eta beren egoitza 

nagusia edo ordezkaritza iraunkorra EAEan baldin badute. 

 Kontu hauetarako GGKEren ordezkaritza iraunkorra EAEan dagoela ulertuko 

da, erakundearen egitura esanguratsuak bertan dituela agiri bidez egiaztatuta. Horrela 

bada, ordezkaritza iraunkorrak hartuko du eskaera aurkezteko zuzeneko erantzukizuna 

eta diru-laguntza ematen bazaio, bera arduratuko da hitzarmena sinatzeaz. Halaber, 

kontabilitatea eraman, dokumentuak izapidetu eta proiektua kudeatu ere, berak egin 

behar ditu bere EAEko bulegoetan. 

 Deialdi honetara biltzeko espresuki baztertuta gelditzen dira Estatuaren, 

Autonomi Administrazioen, Foru Aldundien eta banketxeen mendeko erakundeak nahiz 

zerbitzuak. 

 Aurkezten diren erakundeek ezingo dute diru-laguntzarik jaso baldin eta 

Beasaingo Udalarekin egunera ez badaude (zor ekonomikoak, beste deialdietan 

onartutako diru-laguntzen justifikazio falta…) 

3.- Eskaerak. Agiriak. 

 Eskaerak Udaletxean aurkeztu behar dira, honako agiri hauekin batera: 

 - Eskaerari dagokion inprimaki ofiziala, erakunde sinatzailearen ordezkari izateko 

legezko gaitasuna duen pertsonak sinatua. 

 - Laguntzea eskatzen den larrialdiko egoerari buruzko txosten zehatza. 

Txostenak, 1990. urtean Beasaingo Udalak onartutako Euskararen Udal Ordenantzaren 

15. artikuluari jarraiki, euskaraz idatzita egon beharko du. 

  Eskatzen eta onartzen den diru laguntzatik (zeharkako gastuak kontutan izan 

gabe) gehienera, %10a bideratu ahal izango da erbesteratutako langileen gastuentzat 

(bidaiak, dietak, e.a. barne) eta zeharkako gastuentzat %7a. 

 - Erakunde eskatzailearen estatutuak. Estatutuak, diru-laguntza lehenengo aldiz 

eskatzen duten erakundeek eta estatutuetan aldaketaren bat egin duten erakundeek 

bakarrik aurkeztu beharko dituzte. 

 - Sinatzailea erakunde eskatzailearen ordezkari dela egiaztatzen duen agiria. 

 - Eskatzailea, diru-laguntzaren onuradun-izaera lortzeko azaroaren 17ko 38/2003 

legeko 13. artikuluak adierazitako debekuetan sartuta ez egotearen erantzukizunezko 

aitorpena. 

 - Zergen eta Gizarte Segurantzako kuoten ordainketetan egunera egotearen 

ziurtagiriak. 

4.- Eskaerak aurkezteko epea. 

 Oinarri hauetan aurreikusitako diru-laguntzak eskuratzeko eskaerak, urriaren 31a 

arte aurkeztu ahal izango dira. 

 Eskaerak, Beasaingo Udaleko Gizarte Ongizate Sailari egingo zaizkio eta 

Udaletxeko Harrera-, Informazio- eta Erregistro-bulegoan aurkeztu beharko dira (8:30etik 

13:30era bitartean, ekainetik iralera izan ezik, hil horietan harrera-ordutegia 8:00etatik 

13:00etara izango baita) edota Herri Administrarioen eta Administrazio Jardunbide 

Orokorraren 2015eko urriaren 1eko 39/2015 Legeak 16.4 artikuluan aurreikusitako 

moduetan. 

 Udalak ikusiko balu, eskatzaileak aurkeztutako agiriak proiektuan azaldutakoak 

baino gutxiago direla edo osatu gabeak direla, 10 egun naturaleko epea emango dio falta 

direnak aurkezteko edo osatu gabeak osatzeko. Epe hori amaitzen denean huts horiek 

zuzendu gabe baleude, eskaera artxibatu egingo da beste izapiderik egin gabe. 

 Eskaerak irizpide hauek kontuan izanda ebatziko dira: 

- Larrialdiak edo hondamendiak eragindako kaltetuen kopurua 

- Laguntza jasoko duten pertsona kopurua 

- Premia-premiazko ekintzetarako  (ura, janaria, jantzia eta etxebizitza) 

5.- Aurrekontua. 

 20.481.230.20.01 kontusail espezifikoan jasotzen den irabazi asmorik gabeko 

gobernuz kanpoko elkarte edo erakundeek aurkeztutako ekintza gizatiarrentzako 

larrialdietarako diru-laguntzen zenbatekoa  23.375,00 eurokoa da. 

6.- Proposamenak egin eta ebaztea. 

 Eskatutako agiriak aurkeztu ondoren Gizarte Ongizate batzordeak txosten bat 

egingo du jasotako eskaerez eta proposamena egingo dio Alkatetzari hark ebatz dezan. 

Eskaerak aurkezten diren heinean ebatziko dira. 

7.- Erakunde eskatzaileari jakinarazteko epea. 

 Alkatetzak emandako ebazpena behar bezala jakinaraziko zaio diru-laguntza 

eskatu duen antolakuntza orori, beranduenera ere eskaerak aurkezteko epe-amaieratik 

zenbatutako 2 hilabeteko epean. 

8.- Ordaintzeko modua. 

 Diru-laguntzaren % 100a, ebazpen-datatik zenbatutako ondorengo bi hilabeteen 

barruan ordainduko da. 

9.- Diru-laguntza egiaztatzea. 

 Erakunde onuradunek ondoren aipatzen diren agiriak aurkeztu beharko dizkiote 

Udalari: 

 1. Onartutako zuzeneko gastuen kopuruaren transferentzia egin izanaren froga-

agiria.. 

 2. Burututako programari edo jarduerari buruzko memoria xehea euskaraz, 

gastuen zerrenda xehatua eta dagozkion faktura originalak edo kopiak behar bezala 

legalizatuak, zeharkako gastuenak barne (Beasaingo Udalak zigilatu ditzan).  

 Nazio Batuen Nazioarteko Erakundeek ez dute fondoen erabilera justifikatzeko 

fakturarik aurkeztu beharko (Emandako diru-laguntzaren Faktura Bakarraren originalaren 

aurkezpena egin beharko dute), nazio Batuetako agentzien funtzionamenduari buruz 

erabakitako berariazko kontabilitate-kontrola nahikoa justifikazio dela ulertzen delako.  

 3. Lortutako diru-laguntza, laguntza, diru-sarrera edo baliabideek finantzatzekoak 

ziren jardueren kostuak ez dituztela gainditzen adierazten duen erantzukizunezko 

aitorpena.  

 4. Helburu berdinerako beste laguntzarik jaso ez izanaren ziurtagiria, edota  

bestela, adierazi bereziki zer laguntza jaso diren. 

10- Egiaztatzeko epea. 

 Aurreko artikuluan eskatutako agiriak, diru-laguntzaren deialdiko urtearen 

hurrengo urteko otsailaren azkeneko laneguna amaitu baino lehen aurkeztu beharko dira.  

11- Betebeharrak ez betetzea. 

 Oinarri hauetan aurreikusitako betebeharretakoren bat ez betetzeak erabakia 

berrikustea ekarriko du eta hala behar izanez gero, emandako diru-laguntza 

deuseztatzea, gutxitzea edo itzularaztea.” 

 3.- ALKATEAREN EBAZPENAK. 2016ko abenduaren 19tik 2017ko urtarrilaren 

21erarte emandako Ebazpenak. 

 4.- ESKAERA ETA GALDERAK 
 
 Eskaera eta galderetan ez da inolakorik aurkeztu.  
 
 Eta tratatzeko besterik ezean, bilera arratsaldeko zazpiak eta laurdenetan 
amaitu da eta nik, idazkari naizen honek, akta hau idatzi eta sinatu dut.  


